
C-1V.-14-1832
Ankuesi
Z M, fshati S, P, pérfagésuar nga Av. B I, Prishtiné.
kundér
E paditura

N.SH “Kosovashpend” (né likuidim), e pérfagésuar nga
Agjencia Kosovare e Privatizimit, Rr. “Driton Hoxha", nr. 55, Prishtiné.

Dhoma e Posagme e Gjykatés Supreme té Kosovés pér ¢éshtjet né lidhje me Agjenciné Kosovare
té Privatizimit (Dhoma e Posagme), gjyqtari Shkelzen Sylaj, me 27 dhjetor 2023, l1éshon kété:

AKTGJYKIM

Aprovohet pjesérisht si e bazuar ankesa e ankuesit dhe ndryshohet Vendimi i
Agjencisé Kosovare té Privatizimit — Autoriteti i Likuidimit, PRN106-0028, i datés
25 shkurt 2014.

Obligohet AKP- Autoriteti i Likuidimit t& N.SH-sé né likuidim, gqé né emér té
démshpérblimit pér ndérprerjeje té parakohshme té kontratés sé punés, t’ia paguaj
ankuesit Z M, shumén prej 2,250 €, né emér té interesit ligjor prej 10 % té shumés
themelore, t’i paguaj shumen prej 225 €, pér hartimin e ankesés ti paguaj shumén
prej 104 €, ndérsa pjesa tjetér e kérkesés pértej shumés sé aprovuar, refuzohet si e
pa bazuar.

Shumat e aprovuar si né pikén 11 té kétij dispozitivi do té pérmbushen né pajtim té

prioritetit sipas kategorisé sé pércaktuar té kérkesave dhe interesave né procedurén
e likuidimit.

Rrethanat faktike dhe procedurale

Me 26 mars 2014, ankuesi dorézoi né Dhomén e Posacme, ankesé kundér Vendimit nr. PRN106-
0028, té datés 25 shkurt 2014, té Autoritetit té Likuidimit té Agjencisé Kosovare té Privatizimit
(mé tej Autoriteti i Likuidimit ose shkurt AL), me té cilin ka kérkuar kompensimin pér ndérprerje
té parakohshme té marrédhénies sé punés né shumé prej 2,250 € (5 paga x 450 €), nga NSH
“Kosovashped” (né likuidim). Ankuesi e kundérshton vendimin e AL duke shtuar se kérkesa e
tij nuk éshté parashkruar ashtu si¢ ka konstatuar AKP né vendimin e saj. Thekson se parashkrimi
éshté ndérpreré né kohen kur ankuesit i éshté léshuara njoftimi pér ndérprerje té marrédhénies
sé punés. Prandaj njé konstatim i tillé i AL éshté i pa bazuar. Ai pohoi se ishte punétor i rregullt
i ndérmarrjes deri né kohen kur Agjencia pérmes njoftimit té dt. 30 gusht 2006 atij ia ndérpreu
marrédhénien e punés. Prandaj né bazeé té llogaritjes sé 5 pagave té tij mujore pér 30 vjet pérvojé
té punés, ankuesi ka pohuar se i takojné 2,250 € plus interes 10 %. | ka kérkuar edhe shpenzimet
pér pérfagésim. Ankuesi ka propozuar qé, vendimi i AL té anulohet dhe té miratohet kérkesa e
tij. N& mbéshtetje té ankesés ka dorézuar né kopje: Autorizimit per pérfagésim, vendimin e
kundérshtuar, njoftimin pér ndérprerje té marrédhénies sé punés dhe librezén e punés.

Me 08 maj 2020, pérfagésuesi i ankuesit ka paragitur njé parashtresé pér rregullimin e ankesés
dhe ka kérkuar q€ Gjykata ta aprovoj shumen 3,150 € pra pér 7 paga. I njéjti ka ripérséritur
géndrimin e tij se kérkesa e tij nuk éshté parashkruar. Si prové pér ta mbéshtetur pretendimin e
tij sa i pérket lartésisé sé pagés mujore ai ka bashkangjitur njé vendimi t&¢ AL nr. PRN106-0029,
té datés 25 shkurt 2014, e cila kishte té bénte per 3 paga te papaguara duke theksuar se AL nuk
e kishte kontestuar shumen e lartésisé pagave, por ishte thirrur ne parashkrim.

Me 26 shtator 2023, e paditura AKP-ja parashtroi mbrojtje, né té cilén pohoi se AL ka béré
vlerésim té sakté té rrethanave faktike dhe se dispozitat ligjore jané zbatuar saktésisht. E paditura
pohoi se ankuesi nuk ka treguar se cili nen i Ligjit 04/L-034 éshté shkelur nga AL né marrjen e
vendimit. Po ashtu e paditura pohoi se kérkesa e ankuesit éshté e parashkruar né pajtim me nenin
36.2.1 té Shtojcés sé Ligjit 04/L-034, dhe Nenit 608 té Ligjit pér Puné té Bashkuar. Mé tej e
paditura pohoi se kérkesa duhet te jeté paragitur para ndonjé gjykate apo organi tjetér kompetent
brenda periudhés tre vjecare nga momenti kur N.SH-ja supozohet t& mos i keté pérmbushur
obligimet e saj ndaj parashtruesit ge rrjedhin nga marrédhénia e punésimit. E paditura propozoi
gé ankesa té refuzohet si e pa bazuar dhe té vértetohet vendimi i AL-sé.

Arsyetimi ligjor:

Ankesa aprovohet pjesérisht si e bazuar.
Né bazé té nenit 2.4 dhe nenit 77.1.1.1 té Ligjit Nr.06-L-086 t&€ Dhomés sé Posa¢cme té Gjykatés

Supreme té Kosoveés pér céshtjet gé lidhen me Agjenciné Kosovare té Privatizimit (né tekstin e
métejmé Ligji pér Dhomén e Posagme), gjykata zbaton dispozitat procedurale té kétij ligji.

Né bazé té nenit 76.3 té Ligjit mbi Dhomén e Posacme, né lidhje me nenin 398 té Ligjit pér
Procedurén Kontestimore, gjykata vleréson se faktet gé pérmban ankesa e vértetojné até dhe
merr Aktgjykim pa caktuar seancé dégjimore.

Gjykata ka shqyrtuar né térési té gjithé materialin e paraqgitur né gjykaté nga té dyja palét dhe
konstaton si né vijim.

Gjykata gjen se Agjencia Kosovare e Privatizimit — AL né rastin e vendosjes sé kérkesés té
ankuesit pér démshpérblim pér ndérprerje té parakohshme té kontratés sé punés, pa ndonjé arsye
kété kérkesé e ka refuzuar si té pavlefshme dhe pa dhéné mé kété rast ndonjé arsyetim té bazuar.
Arsyetimi i vendimit nga ana e AKP-sg, se ankuesi éshté dashur kérkesén e tij ta parashtroj me
kohé né gjykate apo tek organi kompetent dhe se e njéjta éshté parashkruar sepse né bazé té nenit
608 té Ligjit té Punés sé Bashkuar (Gazeta zyrtare nr.53 té vitit 1976) kjo éshté dashur té béhet
né afat prej 3 vite, nuk éshté i garté dhe nuk pérmban arsyet bindése pér refuzimin e késaj
kérkese.

Me 27 dhjetor 2013, ankuesi Kishte paragitur kérkesén né AL pér démshpérblim pér ndérprerje
té parakohshme té kontraté sé punés, qé éshté brenda afatit pér paragitjen e kérkesave tek AL.
Gjykata konsideron si té drejté procedurén e ndjekur nga ana e ankuesit kur i éshté drejtuar AL
me kérkesén pér démshpérblim.

Gjykata gjen si té pa bazuar dhe nuk e aprovon pretendimin e AKP-sé té parashtruar né mbrojtje
ndaj ankesés se kérkesa e ankuesit éshté e parashkruar. Thirrja né nenin 608 té Ligjit t& Punés sé
Bashkuar, sipas gjykatés nuk éshté i argumentuar, pasi qé me kété rast ky Ligj nuk mund té
zbatohej pér faktin se kjo ¢éshtje éshté e rregulluar me Ligjin mbi Agjenciné Kosovare té
Privatizimit, si Ligj i posagém (lex specialis). Neni 40.1.6.2. i Shtojcés sé Ligjit Nr.04/L-034
pér AKP-né parasheh te drejtén né démshpérblim pér shkak té ndérprerjes sé marrédhénies sé
punés té punétoréve. Po ashtu me té njéjtin Ligj éshté paraparé gé kérkesat e tilla punétoret né
pajtim me procedurat e Likuidimit i paragesin tek AL kur N.SH hyné né likuidim. Kété e ka béré
ankuesi, prandaj nuk ka pasur parashkrim té kérkesés meqé kemi té béj me démshpérblim té cilin
vet Ligji i AKP u njeh punétoréve, prandaj thirrja e AKP-sé né nenin 608 éshté e pa bazuar.

Ankuesi me njoftimin e datés 30 gusht 2006, ishte njoftuar se punésimi i tij pérfundon me rastin
e privatizimit t¢ N.SH-sé dhe se ¢cdo kérkesé eventuale gé mund té keté ndaj N.SH-sé, duhet ta
parashtrojé me rastin e inicimit t& procedurés sé likuidimit. Futja e N.SH-sé né proceduré té
likuidimit né bazé té dispozitave ligjore ka gené detyré e té paditurés dhe nuk éshté varur nga
vullneti i ankuesit, késisoj ankuesi ka pasur pritje legjitime lidhur me fillimin e procedurés sé
likuidimit dhe parashtrimit té pretendimeve té tij kreditore né po até proceduré. Ankuesi me
letrén e lartcekur éshté njoftuar se kérkesat kreditore gé& mund ti keté duhet ti parashtrojé kur té
fillojé procedura e likuidimit dhe kété e ka bere ankuesi me kohé.

Nga njoftimi mbi Ndérprerjen e Marrédhénies sé Punés, vértetohet fakti se ankuesi ishte né
marrédhénie pune né N.SH “Kosovashped” deri né kohén kur edhe u privatizua N.SH-ja.

Pretendimi i té paditurés se kérkesa e ankuesit éshté parashkruar, nuk éshté i sakté. Gjykata
vleréson se parashkrimi éshté ndérpreré me njoftimin e datés 30 gusht 2006 dhe késisoj

pretendimi i té paditurés, se kérkesa éshté parashkruar éshté jo i drejté dhe nuk gjen mbéshtetje
né dispozitat ligjore.

Baza ligjore pér démshpérblim pér shkak té ndérprerjes se punésimit ekziston né Neni 40.1.6.2.
I shtojcés sé Ligjit Nr.04/L-034 pér AKP-nég, i cili parasheh gé punétoréve u takon e drejta e
démshpérblimit pér ndérprerje té parakohshme té kontraté€s nése “ jané pushuar nga puna si
rrjedhojé e Vendimit pér Likuidim té ndérmarrjes, apo né lidhje me veprimin e ndérmarré nga
Agjencia sipas nenit 6.1 apo 6.2 té Ligjit pér AKP-n¢ ”. Privatizimi éshté njé ndér veprimet e
AKP-sg té parapara me nenin 6.2.1 té Ligjit pér AKP-né, prandaj kérkesa pér démshpérblim e
ankuesit pér shkak té ndérprerjes sé marrédhénies sé punés éshté vlefshme dhe e bazuar.

E paditura as né vendimin e saj e as né mbrojtje né ankesé nuk e ka kontestuar ndérprerjen e
marrédhénies sé punés dhe as lartésiné e pagesés pér démshpérblim té ankuesit.

Neni 12.2 i Rregullores s&¢ UNMIK- ut 2001/ 27 ( si ligj né fugi né kohén e ndérprerjes sé
marrédhénies s€ punés) thoté q&: “Né rastet ¢ largimit té shkallés sé gjeré nga puna zbatohen
dispozitat e méposhtme:

(dh) punonjési nuk mund té largohet nga puna derisa punédhénési té mos ia keté
paguar atij njé démshpérblim té njékohshem. Démshpérblimi duhet t’i paguhet
punonjésit né datén e shképutjes sé kontratés sé punés sipas shkallés sé méposhtme:

(i) prej 2 deri né 4 vjet stazh 1 pagé mujore;

(i1) prej 5 deri né 9 vjet stazh 2 paga mujore;
(iii) prej 10 deri né 19 vjet stazh 3 paga mujore;
(iv) prej 20 deri né 29 vjet stazh 4 paga mujore;
(v) 30 vjet stazh e mé tepér 5 paga mujore;

Me rastin e aprovimit té shumés prej 2,500.00 €, Gjykata né bazé té Nenit 12.2 té€ Rregullores sé
UNMIK- ut 2001/27, pér 30 vite té pérvojés sé punés né N.SH, ankuesit i takojné 5 paga si
démshpérblim pér shkak té ndérprerjes sé marrédhénies sé punés dhe megenése e paditura né
pérgjigjen né ankesé nuk e ka kontestuar as stazhin e punés dhe as lartésiné e pagés prej 450.00
€, ankuesit i takon démshpérblimi né lartési té pérgjithshme prej 2,250.00 € (5 paga x 450 €), e
jo si¢ pretendon ankuesi me rregullimin e ankesé 7 paga. Prandaj kérkesa e ankuesit pértej
shumés sé aprovuar éshté pabazuar.

Nga kjo gjendje faktike e vértetuar, gjykata vie né pérfundim se ankuesi Z M ishte punétoré i
NSH-sé né kohén e privatizimit té saj dhe se i takon e drejta né démshpérblim pér ndérprerje té
parakohshme té kontratés sé punés, né shumén e aprovuar.

Gjykata e aprovon shumén né lartési prej 250 €, né emér té interesit ligjor bazuar né nenin 37.3
té shtojcés sé Ligjit nr. 04 / L-034 pér Agjenciné Kosovare té Privatizimit. Sipas nenit té lartcekur
té gjitha kérkesat e béra ndaj Ndérmarrjes mund té pérfshijné kamaté né cfarédo shume
themelore té grumbulluar deri para datés sé Vendimit té Likuidimit, me kusht gé kjo kamaté té
mos tejkalojé 10% (dhjeté pér gind) té shumés themelore.

Né bazé té lartcekurave dhe né pajtim me nenet 54.1 dhe 74.4 té Ligjit pér Dhomén e Posacme
u vendos si né dispozitiv té aktgjykimit.

Shpenzimet gjyqésore

Né bazé té nenit 62.2 té Ligjit pér Dhomén e Posagme, e paditura AKP si palé e pasuksesshme,
obligohet ti paguaj shpenzimet e procedurés.

E paditura éshté obliguar ti paguaj ankuesit shpenzimet e procedurés né bazé té rregullores sé
tarifés s€ Odés sé Avokatéve dhe até pér hartimin e ankes€s shumen prej 104.00 €.

Késhilla juridike

Kundér kétij aktgjykimi mund té parashtrohet ankesé me shkrim né Kolegjin e Apelit t¢ Dhomés
sé Posagme brenda 15 ditéve nga pranimi i kétij aktgjykimi. Ankesa duhet té dorézohet né bazé
té nenit 9.6 té Ligjit pér Dhomén e Posacme.

Shkelzen Sylaj, Gjyqtar

